
Lénda: Rekomandojmé marrjen e masave pér disa shtesa dhe ndryshime
né Ligjin Nr.7895, daté 27.01.1995 “Kodi Penal i Republikés sé
Shqipérisé”, i ndryshuar lidhur me parashikimin si vepér penale té
femicide/vrasja e grave dhe vajzave.

MINISTRISE SE DREJTESISE
TIRANE

Té nderuara/nderuar,

Institucioni i Avokatit t& Popullit, si njé institucion i pavarur, né ushtrimin e
funksioneve té tij sipas Kushtetutés sé Republikés sé Shqipérisé dhe Ligjit Nr.
8454, daté 04.02.1999, “Pér Avokatin e Popullit”, té ndryshuar, ka njé rol té
réndésishém né mbrojtjen e té drejtave, lirive dhe interesave té individit nga
veprimet ose mosveprimet e paligjshme e té parregullta té organeve té
administratés publike.

Adresimi i shkeljeve té té drejtave té njeriut dhe interesave té tjera té ligjshme té
grave dhe vajzave, si edhe ofrimi i mundésive té barabarta pér té gjitha grupet
vulnerabél, éshté pjesé e prioriteteve strategjike té Avokatit t& Popullit.

Avokati i Popullit, bazuar né punén e tij té pérditshme né monitorim té situatés
sé ushtrimit dhe gézimit té té drejtave té njeriut, rasteve té ndérmarra me
iniciativé, problematikat e sjella né vémendje nga organizatat e shogérisé civile
si dhe né analizat e kryera ndér vite lidhur me situatén e dhunés ndaj grave dhe
dhunés né familje, véren se pavarésisht pérmirésimeve ligjore té ndérmarra pér
mbrojtjen e grave dhe vajzave nga dhuna me bazé gjinore dhe dhuna né familje,
ende ka nevojé pér pérmirésime té métejshme té kuadrit ligjor, né pérputhje me
standardet ndérkombétare dhe rekomandimet e dnhéna pér kété géllim.

Dhuna ndaj grave dhe vajzave dhe dhuna né familje me té gjitha format e saj,
pérbéjné shkelje té té drejtave té njeriut, duke cénuar réndé dinjitetin, shéndetin
dhe té drejtén e jetés, té drejta kéto té sanksionuara né Kushtetutén e Republikés
sé Shqipérisé dhe njé séré dokumentash ndérkombétare té ratifikuara nga vendi
yné.

Vrasja e grave dhe vajzave éshté njé nga format mé ekstreme té dhunés dhe kjo
formé e réndé ka shénuar rritje vit pas viti, si né rang global ashtu edhe né
Shaqipéri.

Duke iu referuar shifrave té publikuara si né media ashtu edhe nga takimet me
organizatat e shoqérisé civile, pér periudhén 2010 - 2023, rezulton se mése 160
gra dhe vajza humbén jetén si pasojé e vrasjeve té ndodhura né marrédhéniet
familjare ose jashté tyre. Nga té dhénat e Policisé sé Shtetit, pér vitin 2023
rezultojné 12 gra/vajza té vrara, ku 10 prej tyre brenda marrédhénieve né familje
dhe 2 nga persona té tjeré, ndérsa 5 raste mbetén né tentativé vrasje. Ajo gé
evidentohet (shpesh detaje té dhéna nga mediat), jané format e rénda deri
makabre té ményrés sé kryerjes sé kétyre vrasjeve ose géllimit té fshehur pas
tyre, sic mund té jené krimet seksuale ose krimet e urrejtjes, té cilat mé sé shumti
lidhen vetém té genit grua apo vajzé, pra me gjininé e viktimés.

Bazuar né kuadrin statistikor t¢ OKB-sg, pér géllime té mbledhjes sé té dhénave
dhe prodhimit té statistikave, vrasjet e grave dhe vajzave té lidhura me gjininé
ose Femicidet pérkufizohen si:

“Vrasje me dashje té grave/vajzave té kryera nga partneré intimé, nga anétaré
té tjeré té familjes dhe ato té kryera nga persona té tjerée”.

Qé prej vitit 2013, Késhilli Social Ekonomik i Kombeve té Bashkuara, duke e
konsideruar vrasjet e grave dhe vajzave/femicide si alarmante pér shkak té rritjes
sé numrit té tyre né rang global, népérmjet Deklaratés sé Vjenés mbi Femicidin?,
I ka nxitur Shtetet Anétare: “T¢ ndérmarrin masa né lidhje me detyrimin e tyre
té kujdesit té duhur pér té mbrojtur graté si dhe pér té parandaluar dhe ndjekur
penalisht femicidet, pér té ndérmarré iniciativa institucionale pér pérmirésimin
e parandalimit té femicideve dhe sigurimin e mbrojtjes ligjore me mjete juridike
dhe démshpérblimin e grave té mbijetuara té dhunés ndaj grave, né pérputhje
me traktatet ndérkombétare dhe té shqyrtojné miratimin dhe zbatimin e
legjislacionit pér té hetuar, ndjekur penalisht, ndéshkuar dhe korrigjuar
femicidin né pérputhje me pérvojat efektive té disa vendeve.”

Femicidi nuk éshté parashikuar si vepér penale e vecanté né Kodin Penal té
Republikés sé Shqipérisé. Rastet e vrasjes sipas specifikave gé ndjekin, trajtohen

! Deklarata e Vjenés mbi Femicide, Faq.3, Pika 1
https://www.unodc.org/documents/commissions/CCPCJ/CCPCJ_Sessions/CCPCJ 22/ E-CN15-2013-
NGO1/E-CN15-2013-NGO1_E.pdf

né€ Kreun II, Seksioni I “Krime kundér jetés t€ kryera me dashje”, n€ nenet 76,
77,78, 79 dhe 79/c .

Sjellim né vémendje se, Femicidi ndryshon nga format e tjera té vrasjes, sepse
éshté vrasja e njé gruaje né lidhje me gjining, pra vetém sepse ajo éshté grua,
duke paragitur formén mé ekstreme té dhunés ndaj tyre.

Kjo tregon se shkaget rrénjésore té femicideve ndryshojné nga llojet e tjera té
vrasjeve dhe lidhen me pozitén e pérgjithshme té grave/té rejave/vajzave né
shogéri, diskriminimin ndaj tyre, rolet gjinore, shpérndarjen e pabarabarté té
pushtetit midis burrave dhe grave, stereotipet gjinore, paragjykimet dhe dhunén
kundér grave.

Klasifikimi i femicidit si vepér penale specifike, éshté i nevojshém pér veprim
adekuat né ¢do rast konkret, sepse mundéson identifikimin né kohé té mundésisé
pér té ndodhur femicid, reagim té shpejté pér parandalimin e femicidit, hetim
efektiv dhe ndéshkimin e duhur té autoréve.

Po késhtu klasifikimi i femicidit si vepér penale specifike, lehtéson monitorimin
dhe studimin e femicidit si nga pikpamja sociale ashtu edhe kriminologjike, si
dhe ndihmon pér gjetjen e masave té pérshtatshme pér parandalimin e tij.

Nga ana tjetér mospérfshirja e femicidit si vepér penale mé vete, mund té ¢ojé
né trajtimin e femicidit si vrasje e zakonshme, e cila mund té anashkalojé
plotésisht komponentin gjinor té krimit dhe té ¢ojé né dénime mé té buta pér
autorét.

Ndérkohé, ky lloj krimi kérkon patjetér edhe aplikimin e dénimeve té tjera
plotésuese, ashtu sikurse ndodh per dhunén né familje apo dhunén me bazé
gjinore, me géllim rehabilitimin e dhunuesve dhe parandalimin e métejshém té
dhunés. Gjithashtu, identifikimi i kétij [loj krimi, do té ishte me vleré pér marrjen
e masave té trajtimit té posacém té fémijéve qé indirekt jané viktima nga ky lloj
Krimi.

Shqipéria éshté palé né Konventat specifike gé adresojné té drejtat e grave si né
Konventén e Kombeve t€ Bashkuara “Pér eleminimin e t€ gjitha formave té
diskriminimit ndaj grave” (CEDAW), né té cilén aderon gé nga viti 1993,
Konventén e Késhillit t& Evropés “Pér parandalimin dhe luftén kundér dhunés
ndaj grave dhe dhunés né familje” (Konventa e Stambollit) ratifikuar mé 2012,
dhe ka detyrimin e zbatimit té kétyre Konventave té réndésishme duke
harmonizuar legjislacionin e brendshém me to, si dhe pérmbushjen e
rekomandimeve té dhéna né kuadér té tyre.

Né néntor 2023, pas paragitjes sé Raportit t& V' té shtetit Shgiptar pér zbatimin
e Konventés CEDAW, Komiteti i Konventés, i ka rekomanduar shtetit Shqiptar,
népérmjet konkluzioneve pérfundimtare: “Té& ndryshojé Kodin Penal pér té
kriminalizuar posacérisht femicidin dhe dhunén kibernetike, si edhe pér t’i
pérkufizuar si vepra penale té gjitha format e dhunés me bazé gjinore ndaj

grave, pérfshiré dhunén fizike, psikologjike, seksuale, ekonomike dhe dhunén
né marrédhéniet familjare™?

Mé herét, Avokati i Popullit n€ raportin e veganté té tij “ Mbi situatén e dhunés
ndaj grave dhe dhunés né familje pér periudhén janar 2020 - shtator 20217,
drejtuar Kuvendit té Shqipérisé ka theksuar rekomandimin e tij lidhur me
femicidet: “Trajtimin né ményré mé specifike si femicid, i vrasjes sé grave né
marrédhéniet familjare ose vrasja e grave né pérgjithési, né té gjithé
kompleksitetin e kétij fenomeni, si dhe zbatimin me rigorozitet té procedurave té
vlerésimit té riskut, né momentin e paré gé raportohet apo konstatohet dhuné né
marrédhéniet familjare, pér té ofruar menjéheré masa mbrojtése té pérshtatshme
gé shmangin vrasjet dhe format e tjera té dhunés né familje, né veganti largimin
e menjéhershém té dhunuesit nga streha e pérbashkeét ”.

Nisur nga problematika mjaft shgetésuese e dhunés ndaj grave, ku njé nga
format mé ekstreme éshté vrasja e tyre, Avokati i Popullit, ka ngritur
Observatorin pér Femicidet né Shqipéri®. Observatori pér Femicidet éshté njé
mekanizém monitorimi lidhur me vrasjet e grave/vajzave, me qéllim
parandalimin e kétij fenomeni dhe fugizimin e mekanizmit pér mbrojtjen dhe
mbéshtetjen e viktimave té dhunés gra/vajza.

Femicidi, éshté parashikuar si njé nga format e dhunés ndaj grave edhe né
direktivén mé té re té propozuar nga Bashkimi Europian “ Mbi luftén kunder
dhunés ndaj grave dhe dhunés né familje™*, pér té cilén né muajin shkurt 2024,
u arrit njé marréveshje politike ndérmjet Parlamentit Evropian dhe Késhillit té
Evropés.

Bazuar né standardet mé té mira ndérkombétare, Konventat pér té drejtat e
Njeriut dhe specifikisht Konventat pér té drejtat e grave si CEDAW dhe
Konventa e Stambollit si dhe né praktikat mé té mira té vendeve té tjera®, té cilat
e kané pérfshiré femicidin né legjislacionin e tyre si vepér penale specifike,
vilerésojmé se ka ardhur koha gé edhe né Kodin Penal té Republikés sé
Shqipérisé, té parashikohet Femicidi/vrasja e grave dhe vajzave, si njé dispozité
e vecanté.

Duke gené se Kodi Penal i Repulikés sé Shqipérisé, éshté né proces rishikimi,
pérfshirja e femicidit si njé vepér penale e vecanté, vjen né momentin e duhur.

2 Rekomandimi Nr. 24(a), i Komitetit “Pér eleminimin e diskriminimit ndaj grave”

https://documents.un.org/doc/undoc/gen/n23/352/80/pdf/n2335280.pdf?token=XqgsVbiBKXfcCmlv3TM&f
e=true

3Observatori pér Femicidet éshté ngritur né pérputhje me kérkesat e Konventave CEDAW, Konventa e
Stambollit etj, pér mbledhjen, publikimin dhe analizimin e té dhenave pér vrasjet e grave dhe vajzave né nivel
kombétar. Ky observator mbéshtetet nga Programi i Pérbashkét t& Kombeve té Bashkuara dhe Qeverisé
Shqiptare “T’i japim fund dhunés ndaj Grave”, i financuar nga Qeveria e Suedisé.

4 https://commission.europa.eu/strategy-and-policy/policies/justice-and-fundamental-rights/gender-
equality/gender-based-violence/ending-gender-based-violence_en

% Malta, Qipro, Belgjika, Magedonia e Veriut, Kroacia kané parashikuar femicidin né legjislacionin e tyre penal.

Pér sa mé sipér, Avokati i Popullit né vijim té kryerjes sé misionit ligjor né rolin
e nxitésit té standardeve mé té larta té té drejtave dhe lirive té njeriut né vend,
bazuar n€ nenin 63/3 t€ Kushtetutés ku parashikohet se: “Avokati i Popullit ka
té drejté té béjé rekomandime dhe té propozojé masa kur véren shkelje té té
drejtave dhe lirive té njeriut nga administrata publike”; si dhe nenin 24/a té
Ligjit 8454, daté 04.02.1999 “Pér Avokatin ¢ Popullit”, té ndryshuar sipas sé¢
cilit : “Kur Avokati i Popullit véren se éshté veté pérmbajtja e ligjit ose e akteve
té tjera normative dhe jo zbatimi i tyre, shkaku gé krijon premisa pér shkelje té
té drejtave té njeriut, té njohura nga Kushtetuta ose ligjet e tjera, ka té drejté:
a): t’'u rekomandojé organeve qé kané té drejtén ligjvénése té béjné propozime
pér ndryshimin dhe pérmirésimin e ligjeve”,

REKOMANDOJME:

Marrjen e masave nga Ministria e Drejtésisé, si institucioni pérgjegjés gé ka
iniciativén legjislative pér ndryshime né Ligjin Nr. 7895, dat€ 27.01.1995, “Kodi
Penal i Republikés sé Shqipérisé”, i ndryshuar pér :

- Pérfshirjen e Femicidit/vrasjen e grave dhe vajzave si njé vepér penale e
vecanté, né Kreun I, Seksioni I “Krime kundér jetés t€ kryera me dashje”, duke
sugjeruar kété pérmbajtje:

“Vrasja me dashje e kryer ndaj njé gruaje apo vajze pér faktin se ajo éshté grua
apo pér shkak té njé marrédhénieje gé i vendos graté ose vajzat né pozité té
pabarabarté dénohet me burgim jo mé pak se njézet e pesé vjet ose me burgim
té pérjetshém .5

Duke vlerésuar bashképunimin e deritanishém, lutemi té na komunikoni brenda

afatit 30 ditor, parashikuar nga neni 22 i Ligjit nr. 8454, daté 04.02.1999 “Pé&r
Avokatin e Popullit”, t&€ ndryshuar, né lidhje me géndrimin pér kété céshtje.

Duke besuar né mirékuptimin dhe bashképunimin tuaj,

AVOKATE E POPULLIT

Erinda BALLANCA

6Propozimi i kétij formulimi éshté bazuar né kuadrin statistikor té miratuar nga Komisioni Statistikor i OKB, né
vitin 2022, né praktikat e vendeve té BE, kuadrin ligjor vendas dhe até ndérkombétar té ratifikuar nga Republika
e Shqipérisé.

“Statistical framework for measuring the gender-related killing of women and girls”, UNODC and UNWOMEN,
2022 .



